
Cart Co' Mque' Pab Ye's Loo
Meén Co' Ngo Ban Le'n Ciuda
Efes

Pab ngue que'ye'sloo ménco'ngola's loo Crist no
loo con che'n Crist, mén co’ mqueltaa loo con che'n
Diox le'n ciuda Efes.

1Daa, Pab, ndxe'di's che'n Jesucrist xal nee lezo'
Diox. Ngue que'en ye's 100 gu' co' nac mén ciuda
Efes, gu' co' ngro xa' loo con che'n xab izlyo' par
ngoc gu' che'npe' Diox. Ngola's gu' loo Crist Jesus,
ne. 2Ndlyazen le' Diox tolo li anggac con' ndac loo
gu'. No ndlyazen le' gu' cue nagal lezo'loo Diox no
loo Jesucrist. No ndlyazen cue ban gu' rye nda gu'
no rye ndye'th gu' lath xtaa gu'.

Pab ndyoodi's con che'n con’ ndac co' ndxac loo
meén por con che'n Tad Crist.
3Lina'le'men gabnacDiox Dioxroono Diox xén
no Diox natud' thidtene, Diox co' nac xud Tad Jesu-
crist na'. Por thidte ndxac na' no thidte nqueltaa
na' loo con che'n Crist, Diox anze'f thib con' ndac
angmbli loo na' no rye loothe con' co' nac con'
ndac. Con' natu' co' nac che'n bé' nac che'npe' na/,
ne. 4Dioxmcuina' por cén che'n Cristndoore' cuec
Diox izlyo'. Tataa mbli Diox par gac na' men co'
ngro xa' loo con che'n xab izlyo', no men co' ngoc
che'npe’ Diox, no men co' ne'tolode cuan xquin,
no mén co' ne'tolode gap xtol loo Diox. > Mcui
Diox na' xalque' mnibe' Diox lezo' Diox no xal

gunee lezo' Diox par ngoc na' xin'pe' yub Diox por
con che'n Jesucrist. Tataa mbli Diox tac anze'f
nque' lezo' Diox fiee Diox na'. 6 Por c6n che'n con'
co' angmbli Diox loo na'a, li na' le' mén gab di's
guryath no di's guryén con che'n Diox loo Diox
no loo mén. Diox mbli angngoc con' ndac ndxe'
loo na’ por thidte nqueltaa na' loo Crist no loo con
che'n Crist, Crist co' nac lezo' no ngudloo Diox.
7Por tant nque' lezo' Diox fiée Diox na', mbli Diox
par le'le’ Crist mteld' na'loo con' ryes por con che'n
renpe' Crist co'se' mquée yalguth loo Crist, co' nee
di's, mton' Diox xtol na' por con che'n con’' co' ngoc
loo Crist. 8 Tataa mbli Diox par mblu' Diox le' Diox
nque' lezo' fiee Diox men axta pldthe, co' nee di's,
co'se’' ndli Diox par ndxac mén no co'se' ndli Diox

ndxon men co' huen huen cén che'n Diox. 9 No
mbli Diox par mblu' Diox con che'n con' ndlya's

Diox li Diox co' nac con' co' be' nzo casloo loo Diox
no co' nac co' mblo xnee Diox lique' Diox yiloa,

con' co' gacque'. 10No com le' Diox mblobe'le' lezo'
lique' Diox par sin falt gacque' no tyubque' di's
co'se’ zinpe' huiz li Diox par thidte fiibe' Crist loo
ryete con', que naca con' co' nzo loo bé', que naca
con' co' nziri'loo izlyo'. 11 No par mbli Diox thidte
mqueltaana'loo con che'n Diox, mcui Diox na' mas
pola par caaya' na' con' co' gac che'npe' na' yiloa,
con' co' ta' Diox par caaya' na'. No ryete con' co'
li Dioxa thidte nac xalque' mblobe' Diox no mblo

xnee Diox lezo' Diox li Diox con'a tac Diox ndli
ryete con' xal gunee lezo' Diox li Dioxa. 12 Tataa

mbli Diox loo na' par de que, nu' co' nac nerleque’
meén co' ndxap yalxla's loo Crist, cue ban nu' par li
nu' le' lee Diox gac thib con' guryath no thib con'

guryén por con che'n con' roo con' Xén co' nzo
la's nii Diox no co' nzo la's ya' Diox. 13 Gu' ne,
co'se' mbin gu' con che'n di's ndac co' nac licque',
di's ndac co' ndlu' x4 mod lyd' mén loo con' ryes,
gu' ngola'sque' loo Crist no loo cén che'n Crist.
No thidte ngoc gu' loo con che'n Crist no ngoc gu'
che'npe' Diox por ngulaa Xpii Natu'loo gu'. Ngulaa
Xpii Natu' loo gu' no mbyan' Xpii Natu' loo gu' xal
thib sefi co' nda' cuent le' gu' nac che'npe' Diox.
14 Xpii Natu' nac xal thib prend co' ngue ten na'.
Xpii Natu' ndlu' loo na' nac na' che'npe' Diox axta
co'se’ zin huiz co'se’ gac che'n na' con' co' angta’'
Diox caa na' co'se' ngolo gunee Diox mdyalle' men
co' mdyal ngoo loo con che'n Diox, mén co' gac
che'npe' Diox, par tolo gac con' guryath no con'
guryen loo Diox por con che'n con' roo con' xen co'
nzo la's ya' Diox no co' nzo la's nii Diox.

Pab ngue na'b loo Diox par li Diox tolo gdc mén
co'ngola’s loo Crist no loo con che'n Crist.

15 Por cona, co'se’' mbinlen x4 mod ndxela's gu'
loo Tad Jesus no xa mod nque' lezo' gu' fiee gu'
ryete mén co'ngro xa'loo con che'n xabizlyo', men
co' ngoc che'npe' Diox, 16 indxathlasten mbezen
Diox quix Diox loo Diox con che'n gu' co'se' nte'
lezon gu' co'se’' mbezen Diox. 17 Na'ben loo Diox le'
Diox xud Tad Jesucrist na', Diox co' nquée xnii tin',
tolo li le' gu' tolo gac tin' con che'n Diox. Mbezen
Diox le' Diox li par tolo tyub xnii yéc gu' no par tolo
tyub xniilezo' gu'loo c6n che'n Diox lath ngue té'th
gu' con che'n Diox. 18 Na'ben loo Diox le' Diox li par
tyub xnii yéc gu' no par tyub xnii lezo' gu' loo con
che'n Diox par fiee gu' no par non gu' con che'n con’

co' yan' no gu' yiloa, co' nac co' nzi quee lezo' gu',
tac ndxela's gu' loo Diox xal mblya's Diox. Na'ben
loo Diox le' gu' fiee no non gu' cén che'n con' roo
con' xen tin' co' mtan' Diox loo men co' ngro xa'loo
con che'n xab izlyo', mén co' ngoc che'npe' Diox.
19 Na'ben loo Diox le' Diox li le' gu' fiee no non gu'
rye loothe con' co' nac con' roo con' xen co'nzola's
nii Diox no co' nzo la's ya' Diox co' ndli Diox loo
ryete na' co' ndxela's. Ryete con' ndxe' nzo la's nii
Diox nola's ya' Diox. 20 Co'se' mbli Diox ngro xban
Crist lath men nguth, mbli Diox mdub Crist cuat
Dioxloo bé'. 21 Ngoloa, mdoo Diox Cristloo ryethe
co' nde'f di's fiibe', que naca leque yub angl, que
naca xpii ye'rsin’' co' fiibe' loo izlyo' ndxé', par fiibe'
Crist loo angl no loo xpii ye'rsin'a xal fiibe' chol
gobiern loo men. Mdoo Diox Crist loo ryete men
co' fiibe', no loo ryete meén co' ndxap con'la's nii no
la's ya', no loo mén co' nac gobiern, no loo ryete
men guryath no men guryén co' nxo'f zin' zin' roo.
Iante loo men co' nziri'le'n tiemp ndxe' fiibe' Crist.
Ndxe'leque’, fiibe' Crist loo mén le'n tiemp co' nde
nque ndxe', ne. 22 Mbli Diox ngoc nado' rye loothe
con' loo Crist co'se' mblec Diox rye loothe con'la's
nii Crist no la's ya' Crist par fiibe' Crist loo ryethe
con'a. Mnibe' Diox loo Jesus par gac Jesus xa' co'
fibe' loo ryethe mén co' ndxela's 1oo Jesus, mén co’
nqueltaaloo cén che'n Diox chol lugar. 23 Sya, mén
co'ndxela's oo Crist Jesus co' nac mén co' nqueltaa
loo con che'n Diox, mena nac xal nac bél'yoo lad
men co' fiibe' yéc men, co' nee di's, Crist nac xa' co'
Nibe' loo ména. Mén co' nac mén co' ndxela's loo
Crist, mena ngue li par tolo tyaa no tolo tyubque’

di's con che'n con'roo con' xén che'n Cristloo Crist.
Leque Crist nac xa' co' fiibe' loo ryethe con'.

2

Di's ndxé' ndlu’ anze'f nque' lezo' Diox fiée Diox
men. Por cona, mbli Diox lya' meén loo con’'ryes.

1 Crist mbli yoo ban no gu' Diox thidtene yiloa,
gu' co' ngoc xal mén nguth loo cén che'n Diox, co'
nee di's, ncua'’n gu' xquin gu' no xtol gu' ndoore'
yila's gu' loo Crist, 2 co'se' mque tee ban li gu'
ryethe con' co' nac mod co' nac che'n mén loo
izylo'. No mbli gu' con' co' nac co' gunee lezo'
Mebizya, co' nac thib xpii co' naban loo mbii no
co' fiibe' 100 mén loo izlyo'. No ndli Mebizya par
angndye'th lezo' men par ne'tyubdi'ste men loo
Diox. 3 Lath ména mque tee ban ryete na' pola.
Mbli na'l xal ngro' mblyen' lezo' na'. Mbli na'
con' ye'rsin' xal gunee lezo' na' xal mnibe' xtuuz
na' loo na'. Ale ngoc na' xalque' men co' ndli con
che'n co' nac xab izlyo'. Por cona, mzyalque' na'i
ngocloo Diox loo na' par tetii Diox na' axta plothe
xalque' ndxecloo Diox loo taamas mén co'se’ tub
rez Diox c6n che'n ména yiloa. 4 Anze'f ndlyat tin'
lezo' Diox fiee Diox mén. Mastale' ngocloo Diox
loo na' pdla, ale ndxe'leque’, nque' lezo' Diox fiee
Diox na' nalle'. 5 Per mastale' ngoc na' men co'
mque tee ban xal meén co' nguth loo c6n che'n Diox
tac mcua'n na' xquin na' no xtol na', Diox mda'
yalnaban cub loo na' par ban no na' Crist. Por
angmbli Diox con'a loo na', mblya' na' loo con'
ryes. 6 Por cén che'n Crist, Diox mbli le' na' ngue
no yalnaban cub xal mda' Diox yalnaban cub loo

Crist co'se’ ngro xban Crist. Diox ngue li con'
guryath no con' guryénloo na' tré' xal ngue li Diox
con' guryath no con' guryeén loo Crist co' ndub loo
bé'. 7 Tataa mbli Diox par lu' Diox loo meén loo
tiemp co' nde nque con che'n con' ndac co' nac
anxle' co' li Diox anggac loo mén co'se’ tolo 1i Diox
con' ndac loo na' por cén che'n Crist Jesus. 8 Diox
mteld' gu' loo con' ryes co'se’' ngola's gu' loo Crist.
Diox mbli angngoc con'ndacaloo gu'. Con'ainacte
con che'npe' gu'. Ndxe'leque', naca con' ndac co'
angmbli Diox loo gu'. 9 Ne' ne' ngli gu' ndxep con'
ndac par mteld' Diox gu'loo con' ryes. Tac chele'
gu' tataa ngli, nde's gu' no ngxal' gu'. 10 Diox mbli
le' na' nacle' meén cub por con che'n Crist Jesus par
x0'f zin' na' zin' ndac. Mbli nab Diox zin'a par que
teelina' zin'a.

Di's ndxeé' ndlu' loo meén xa mod cue nagal lezo'
meén loo Diox no xa mod cue menrye nda ménnorye
ndye'th men lath xtaa men por con che'n Tad Crist.

11 Por cona, fte' lezo' gu' x4 mod mque tee ban
gu' ndoore' yila's gu' loo Crist no loo con che'n
Crist. Ne'ngacte gu' men bin men nacion Israel
co' ndli circuncidar xtaa. Por cona, mbez meén

nacion Israel nac men nacion Israel men co' ndx-
ela’s loo yalndxela's che'n circuncision. Le' loo

gu' na, mbez men nacion Israel inacte gu' men
co' ndxela's loo yalndxela's che'n circuncision xal
ndxela's mena. 12 Thib cua'a, gu', ne, ne'nque tee
bante loo cén che'n Crist. Tith tith mque tee ban
gu'loo con che'n mén nacion Israel. Ngoc gu' men
co' inda'de cuent con che'n converi che'n Diox co'
mblu' Diox loo mén nacion Israel, con' co' mcabgon
Diox li Diox 1loo nu'. Ne' ne' ngac gu' meén co' mbe



EFESIOS 2:13 vii EFESIOS 2:18

quee lezo' loo Diox. Ndxe'leque’, mque tee xa' gu'
loo Diox loo izlyo'. 13 Per gu' co' tith tith mque tee
ban loo c6n che'n Diox thib cua'a, Diox mbli le' gu'
nzitee ban gaxloo Diox nalle' por con che'n renpe’
Crist. Nalle' nac na' che'npe' Crist. 14 Crist ndli
nagal yo lezo' na' 1oo Diox no cue ban na' rye nda
na' no rye ndye'th na' lath xtaa na'. Leque Crist
mbli par thidte ngoc Xtuuz na' no lezo' na', na' co'
nac meénnacion Israel nona' co' inacte meén nacion
Israel. Xal mteche men thib ftoo co' ntau' loo meén,
Diox mteche ryete con' co' ngoc Xén no xyan le'n

lezo' men nacion Israel fiée mén nacion Israel mén
co' inacte meén nacion Israel. Tataa mbli Diox par

mbyu' mbyalle'lezo' ryete ménaloo cdn che'n Diox.
15 Co'se' mque' ména Crist loo cruz, leque hora
mton' Crist yalgyoo no ngolo ngola's co' nac che'n
ley co' mxo'f Moisés 100 men co' mnibe' loo ména
no che'n xley' co' mnibe' loo ména. No mbli Crist
thidte ngoc ryop ned meéna, co' nee di's, ng0c ména
xal thib con' cub loo Crist. Tataa mbli Diox par
mbyu' mbyal lezo' ryop ned ména. 16 Tataa mod
mbyu' mbyallezo' ryop ned ménaloo Diox por con
che'n con' co' ngoc loo Crist loo cruz. Tataa mod
mbli Diox par ngop ryop ned meéna thidte Xtuuz no
thidte lezo', co' nee di's, ngoc ména thib nedte men

xal nac lad mén thidte con'. 17 Mbi'th lu' Crist di's
co' nac di's ndac loo gu' par cue ban gu' rye nda

gu' no rye ndye'th gu', gu' co' ngure ban tith loo
Diox thib cua'a no loo men nacion Israel co' mas
gax ngure loo cén che'n Diox thib cua'a. 18 Por
con che'n ryethe con' co' ngoc loo Crist, ngue no
thib na' no tedib na' mod par bii gax na’, na' co'
ngocryop ned mena,loo Diox xud na' por con che'n

thidte Xpii Nat' che'n xud na' Diox. 19 Tataa mod
inacte gu' meén tith. Ne' ne'inac gu' xal meén co' nzi
tee chol laaz men. Ndxe'leque', nac gu' men gulaaz
con men co' ngro xa' loo con che'n xab izlyo', mén
co' ngoc che'npe' Diox. Nac gu' meén guliz che'npe’
Diox. 20 Nac gu' men co' mbryoo mxyen loo di's
ndac che'n Crist co' mblu' myen' xin' mté'th Crist

co' mtel' Crist no men co' mde'th di's co’ ndxab
Diox loo gu'. Leque yub Jesucrist nac con che'n

con' ndxe' xal thib quée scuadr co' ndyub squin
ftoo liz mén. 21 Por con che'n Crist co' nac xal quée
scuadra, ryete na' co' ndxela's loo Crist, nac na'
xal thib y0ocal co' ngue xit té'f ndac men, co' nee
di's, nac na' xal thib liz Diox natu' loo Tad Crist.
22 Por c6n che'n Crist, gu' nzi roo nzi xén loo Diox
xal thib y0ocal co' ngue xit té'f méen par gac gu' xal
thib lizpe' Diox co'te' yoo ban Xpii che'n Diox co'
nac yub Diox.

3

Pab ngue lu'loo meén le' Diox mxo'fzin' con che'n
di's ndac loo Pab par lu' Pab no te'th Pab con che'’n
di's ndac ndxé' loo alux men co' inacte mén nacion
Israel.

1 Por coén che'n Jesucrist no por c6n che'n di's
ndac co' ngon yalban loo gu' meén Efes, gu' co'
inacte men nacion Israel, daa, Pab ngue lezi'f.
Mbezen Diox con che'n gu' par gac con' ndac loo
gu'. 2Naquin le' gu' non le' por nac Diox thib Diox
ndac, mtan' Diox di's loon no mxo'f zin' Diox thib
zin' loon. Pues zin' co' mxo'f zin' Diox loon ndxe'
nac le' daa go yalban con che'n di's ndac loo gu'.

3Hui' gu' nexa. Diox mxo'f 1oo c6n che'n Diox co'

nzo casloo loo Diox loon no mblu' Diox con che'n
Diox loon co' nac di's co' xax Xxax ngue tan cuent

loo gu'loo cartndxe'. 4Lath ngue lab gu' cart ndxe'
co'te' mtlon mque'en ye's no axta tre', ta' gu' cuent
co' huenleque' le' daa naneeque' no ndxac daa

ndan cuent con che'n Crist co' nzo casloo loo meén.
5Con che'n Crist co'ngo casloo pdla, ne'nda'de Diox
lugar ngro xo'fa loo mén pola xal mxyo'f looi loo
men nalle’. Per le'n tiemp ndxé' mxo'f loo Xpii
Natd' che'n Diox con'a oo meén co' ngro xa' loo
con che'n xab izlyo', mén co' mtel' Diox, mén co'
ndxe' di's cén che'n Crist no mén co' mde'th di's
co' ndxab Diox. 6 Con' ndxeé' nac co' mcasloo Diox
loo mén ndoore": Le' men co' inacte mén nacion
Israel thidte nac con ménnacién Israelloo Crist no
loo con che'n Crist. Caaya'que' meén co' inacte men

nacionIsrael con' co' mcabgon Diox ta'la's Diox par
caa men nacion Israel por con che'n Crist xal ndlu’

di'sndacloona'. ”Mastale' indxaalte daa fiibe' Diox
loon, Diox mdoo daa loo zin' ndxeé' par gon yalban

cOn che'n Diox. Por con che'n thib con' co' mbli
Diox co' ngoc con' roo con' Xén co' angmbli Diox
ngoc loon co'se' mnibe' Diox loon, lin zin' ndxe'.
8 Daa, Pab, ndyaquen nac daa thib mbi' co' yende
conntaclath rye mén co' ngro xa'loo con che'n xab
izlyo', meén co' ngoc che'npe' Diox. Ale le'le' loon
angmbli Diox con' ndxe' par ga lu'en no par ga
tethen con che'n di's ndac loo mén co' inacte men
nacion Israel. Mnibe' Diox loon ga lu'en 100 ména
con che'n ryethe con' ndac tin' co' ndli Crist loo
meén, co' nee di's, nec thib mod no nec tedib mod
ne'ta'de men cuent con che'n ryethe con' ndac co'
ndli Crist loo meén. 9 Diox co' mtoxcua' ryethe con'
co'nzilooizlyo', Diox mxo'f zin' zin' loon. No ndoo

Dioxdaaloomeénparlu'enlooryete menryete con'
co' nac con che'n Crist. Nalle' ngue go xo'f Diox
xtuuz co' mbli Diox xtuuz cOn che'n ryop ned men,

men co' nac men nacion Israel no men co' inacte
meén nacion Israel, con che'n con' co' ngo casloo loo

Diox axta poOlle'a. 10 Tataa mbli Diox por c6n che'n
men co' ndxela's par lu' Diox ryethe con' co' ndxac
Diox loo angl co' nzo loo bé'. Angla ndxap con'
la's nii angl no la's ya' angl par non angl le' Diox
ndxdcliryeloothe con'. 11 Diox mbli con' ndxe'loo
Cristxalque' mblo xnee Diox no mblobe'lezo' Diox
ndoore' cuec Diox chol con' co' mtoxcua' Diox par
ngoca loo Tad Crist Jesus na' xalque' gunee lezo'
Diox. 12 Por c6n che'n Crist, yende cén cuee ca' loo
na'. Con dibaxla's yoo na' loo c6n che'n Diox tac
ndxela's na' loo Crist. 13 Por cona, ngue niin loo
gu' loo cart ndxe' no fia'ben loo gu': Ne'tyoo xa'de
lezo' gu' por cén che'n yalndyub ngu's co' ndxac
loon. Tac por con che'n con' co' ndxac loon ndxe',
le'i ndxacloon par gac con' guryath no con' guryen
loo gu' par nedre'.
Di’s ndxé'ngue lu' loo mén xd mod susque' nque’
lezo' Crist fiée Crist men.
14Por c6n che'n con' co' ndxacloon ndxe', ndyub
xiben loo Diox co' nac xud Tad Jesucrist na' par
mbezen Diox. 15 Dioxa mda' lée loo ryete nacion,
no famil, no loo ryethe con' co' nzo loo bé', no loo
ryethe con' co' nziri' loo izlyo'. 16 Mbezen Diox
por con che'n ryethe con' roo con' xén che'n Diox
le' Diox li con' loo gu' par gac gu' meéen co' ndxoo
valor tin' loo por con che'n Xpii Natu' che'n Diox.
17 Crist nzo ban le'n lezo' gu' no le'n xtliuz gu' tac

ndxela's gu' loo Crist. Por cona, mbezen Diox le'
gu' thidtene li nee lezo' gu' no xtuuz gu' par gac
gu' men co' anze'f nque' lezo' Diox. 18 Le' sya, gac
gu' men co' ta' cuent no mén co' ndxon con ryete
men co' ngro xa'loo cén che'n xab izlyo', men co’
ngoc che'npe' Diox, par fiee gu' no ta' gu' cuent
susque' arid nque' lezo' Crist fiee Crist alux men
loo izlyo'. 19 Mbezen Diox le' gu' ta' cuent no fiee
gu' xal nac mod roo mod xén co' anze'f nque'lezo'
Crist fiee Crist mén. Mod co' nque' lezo' Crist fnee
Crist na', axta ne' ne' inda' men cuent con che'n
moda. Mbezen Diox tolo gac gu' men ndac xalque'

nac Diox Dioxndac. _ . .
20 No nalle', gab na' Diox roo Diox xén nac Diox

tac ante Diox ndxap con' la's nii Diox no la's ya'
Diox par li Diox gac ryethe con' co' fia'b na' no co’
ndli na' xtuuz. Gaca loo na' por con che'n con' co'
nzo la's nii Diox no la's ya' Diox co' ndli Diox zin'
loo na'. 21 Ndlyazen le' loo Tad Diox gac con' roo
no con' xen por con che'n men co' ndxela's, men
co' nqueltaa loo Diox chol lugar, no por con che'n
Crist Jesus, ne. Gaca le'n lin' co' ntlo, no le'n lin'
co’ ndxeloo, no le'n lin' co' ne'lith node. Taandxe'
gaca.

4

Di's ndxé' ndlu’ xa mod thidte ndxac mén co
ndxela's loo Crist por con che'n Xpii Natu'.

1Daa Pab co' ngue lezi'f por c6n che'n Tad Crist,
Na'ben loo gu': Fque tee ban gu' xal ndxaal li mén,
meén co' Diox mblec loo con che'n Diox xalque'
mcui Diox gu'. 2 Goc gu' men nado' co' indye'ste.
Fque'lezo' gu' gunee gu' hues xtaa gu'. Goc gu' men

[

co'ncha'la's. No gop gu' mod con mén co' nac hues
Xtaa gu' xalque' meén co' nque' lezo' fiee hues xtaa
men. 3 Bli gu' fuerz par thidte que tee ban gu' xal
nibe' Xpii Natu' che'n Diox loo gu'. Fque tee ban
gu' rye nda gu' no rye ndye'th gu' no par thidte
gac gu' loo Diox. 4 Tac mén co' ndxela's loo Crist
no loo con che'n Crist, mena thidte ngoc loo Diox
xal thidte ladpe' Crist. Thidte Xpii Natu' che'npe'
Diox nzo. Lomisque' ne, loo thidte con' nzi quee
lezo' na', con' co' li Diox loo na’', co' nee di's, con'
co' mbli nable' Diox gac loo na' yiloa. > Thidte Tad
Diox nzo. Thidte yalndxela's nzo. Thidte bautism
nzo. % Lomisque', nzo thidte Diox co' nac xud na'
co' fiibe' loo alux con' co' nziri'. Ndli Diox zin' loo
ryethe con'a. Nzoque' Diox le'n lezo' ryete na', ne.

7Mbli Diox loo thib thib na' ndxdc na'li na' con'
xal ndlya's Diox gac na' par ta' na' cuent loo xtaa

na'conche'ndi'sndacxal mblya's Crist. 8Por cona,
mbez loo libr co' nac xti's Diox con che'n Crist:
Co'se' mquée Crist gap loo bé', mbe' Crist thib
baan men co' ngoc xal pres. No angmda'la's Crist
con' ndac loo ména.

9 ¢Con nee di's ngudp Crist loo bé', a'? Con'a
nee di's ner ngulaa Crist le'n thib ye'r co' anze'f
na's co' nac axta xan'le'n izlyo'. 10 Crist co' ngulaa
le'n izlyo', leque yub Crist nac xa' co' mquée gap
loo bé' yiloa par hui' loo Crist ryethe con' co' fiibe'
Cristloo bé'. 11 Leque yub Crist mbli angngoc con'
ndac loo men. Crist angmbli le' ndxep men ngoc
meén co' mtel' Crist, co' ndxe' di's cén che'n Crist.
Angmbli Crist le' taamas mén ngoc men co' nde'th
di's co' ndxab Diox. Angmbli Crist le’' taamas mén
mblo yalban che'n di's ndac. Angmbli Crist le’'

taamas meén ngoc pastor loo mén. Angmbli Crist le'
taamas men ngoc maistr co' ndlu' con che'n Crist
loo men, 12 Tataa mod mbli Diox le' ména lu’' loo
ryete men co' ngro xa' loo con che'n xab izlyo',
meén co' ngoc chenpe' Diox. Tataa mbli Diox par
x0'f zin' mén co' ngro xa' loo cén che'n xab izlyo/,
men co' ngoc che'npe’ DioX, zin' co' nac rsin'pe’
Diox. Mena mxo'f zin' zin'a par tolo té'th mén par
tyubdi's ndac men loo Crist, co' nee di's, mén co'
nac loo Crist xal ladpe' Crist. 13 Meéna toloque' Iu'
loo meén co' ngro xa'loo cén che'n xab izlyo', men
co' ngoc che'npe’ Diox, axtaque' thidte gac na' loo
yalxla's co' ndxap na' loo Crist no axtaque' fiee
na' no non na' ryethe con' cdn che'n Crist co' nac
xgan'pe' Diox. No tolo té'th na' cdn che'n Diox par
tyubdi's na' loo con che'n Crist axtaque' gac na'
men co' nac xalque' nac Crist. 14 Chele'i taandxe'
mod ndxac loo na', ne'gacte na' xal myen' bix co'
ndli xtuuz chol con'. Ne' ne' gac na' xal yix co'
ndxe' mbii pal co'te' nxyo'f mbiiloo con che'n chol
xley' men. Ndxaca loo ndxep mén por xquin che'n
chol mén co' mcua'n mod, par nquedii mén mena
no nabe's ntoxcua' ména yalgutye' par quedii men
mena. 15 Mds huen gaca tyoodi's na' ante con' co'
nac licpe' 1ath tolo que' lezo' na' fiee na' hues xtaa
na'. Tolo té'th ndac na' par tolo tyubdi's ndac
na' loo ryete con' che'npe' Crist co' fiibe' 1oo na'.
Nibe'pe' Crist loo na' xal fiibe' yécpe' na' loo na'.
16 Loo cOn che'n Crist nac na', co' nee di's, nac na'
xal ladpe' Crist. Lada natoxcua'. Nac lada xal thib
con' co' huen natedd', co' nee di's, nayal' lada. Tac
ryete lugar co'te' nayal' lad men nda' fuerz loo lad
men. No thib thib lugar che'n lada ndli thib zin' co’

ndlyath no loo dib lad par li lada zin'. Tataa mod,
ne, lyath no na' hues xtaa na' no que'lezo' na' fiee
na' hues xtaa na' par tolo té'th na' par tyubdi's na'
loo c6n che'n Crist.

Pab ngue te'th no ngue lu’ Pab con che'n yalna-
ban cub co’ ndxac loo mén co'ndxela’s loo Crist.
17 Con' ndxe' niin loo gu', t4, no tolo fiibe'en 100
gu' por lée che'n Tad: Ya ne'tolode que tee ban gu'
xal taamas men co' indlibe'de Diox. Tac ngue que

tee ban mena xal nee lezo' mena loo co' nac xtuuz
men co' intacte. 18 {Prob ména izlyo'! tac nacuau

yéc mena no nacuau lezo' ména. No indxapte meéna
yalnaban co' nac yalnaban co' ndli Diox que no

men tac anze'f naxen meénano anze'f nachol’ ména
tac naad no nguud lezo' ména. 19 {Prob ména izlyo'!

tac leque méena mbli par mdyuhuan yob yéc ména
por inthyonte ména. No leque ména ngulaa loo
chol con' ye'rsin' co' ndyub yo'flezo' ménali ména.
No axta con gust ndli ména ryethe con' ye'rsin' no
con' zab tac tataa mblya's ména li ména. 20 Per
ndxe'leque’, gu' ne'nté'thte con che'n Crist tataa,
¢1é'7 21 Chele' gu', licque', mbin di's c6n che'n
Crist, mté'thque' gu' co' nac con che'n Crist xal nac
Crist licpe' no co' nac con' licpe' co' nzo loo Crist,
¢16'7 221e' c6n che'n mod ye'rsin’' co' ngdc mod co'
mque tee ban gu' thib cua'a na, bla' gu' ryete mod
gox ye'rsin' co' nac mod cap co' mquedii gu' thib
cua'a loo con che'n xab izlyo'. Loo yalnaban co'
mban gu' co' ngoc co' nduhua nee lezo' gu', nac
co' angnquedii men loo izlyo' ndxe'. 23 Per nalle'
naquin gac gu' xal mén cub loo con' co' ndli gu'
xtluz no loo con' co' nden' gu'le'n lezo' gu'. 24 Goc
gu'xalmeén cubloomod co'nziban gu' nalle'le' gu'

nac men cub tac Diox mbli nacque' gu' mén cub.
Por cona, fque tee banlu' gu'loo ménle' gu', licque',
nzi tee ban lique' no nambilique' nzi tee ban gu' loo
Diox.

25 Por cona, ngue niin loo gu': Ne'toxcua'de gu'
yalgutye'. Ndxe'leque', ftoodi's thib thib gu' con
hues xtaa gu' ante co' nac con' licpe' tac ryete na'
thidte nacloo Cristno loo con che'n Crist xal thidte
ladpe’ Crist.

26 Chele' gu' yecloo, ne'ta'de gu' lugar cua'n gu'
xtolgu'latha. Ne'ne'co gu'xyanlezo'gu'nentiemp
fiee gu' hues xtaa gu'. 27 Ne' ne' ta' gu' lugar cobya'
Mebizya gu' thidtene.

28 Gu' co' mbli huan' thib cua'a, ya ne'tolode li
huan' gu'. Ndxe'leque’, bli gu' zin' con ya'pe' gu'
co' nac zin' ndac par que no gu' con' ta' gu' anxle’
loo hues xtaa gu' co' naquin con'.

29 Ne'tyoodi'ste gu' nec thib di's zab.
Ndxe'leque’, ftoodi's gu' di's ndac par tataa mod
lyathno gu' hues xtaa gu' no parlinée hues xtaa gu'
lezo' hues xtaa gu'loo con che'n Diox co'se' ndxon
hues xtaa gu'di's co' ndyoodi's gu'. 30 Ne'texide gu'
lezo' Xpii Natu' che'n Diox. Xpii Natd' ngue ten
gu' par nac gu' xal men co' ngue sell lad gu' par
ndxac be' gu' axta zin huiz co' gac huiz co'se’, sin
falt, teld' Diox na' loo ryethe con' ryes thidtene.

31Biiche xa' gu'loo ryethe con' co' nac xén xyan,
no loo ryethe con' co' nac ayen di's ayen cuent
co'se' ngyoo gu', no con che'n co'se’' ndx0do xyan
lezo' men, no ryethe con' co' nac con' ye'rsin'.
Ryethe con' ndxe' nac co' ndli ndyoo xa' lezo' gu'
fiee gu' hues xtaa gu'. 32 Ndxe'leque', goc gu' mén
ndac co' ndlyat lezo' fiée thib hues xtaa gu' no tedib

hues xtaagu'. Fteri'th ftecan' gu' xtol thib hues xtaa
gu' no tedib hues xtaa gu' co' mbli hues xtaa gu'loo
gu' xal mton' Diox xtol gu' por co6n che'n Crist.

)

Di's ndxé' ngue lu’ con che'n xa mod ndxaal que
tee ban meén co' nac xin'pe’ Diox.

1 Gu' co' nac xin'pe' Diox co' anze'f nque' lezo'
Diox fiée Diox, bli gu' con' ndac loo hues xtaa gu'
xal ndli Diox con' ndac loo meén. 2 Tolo goc gu'
men co' nque'que'lezo' fiee hues xtaa xalque' nque’
lezo' Crist fiée Crist na'. Crist mda' lugar loo men
par mbeth mén Crist. Tataa mbli Crist por con
che'n na'. Tataa mod mbli Crist co’' mblya's Diox.
Mdyac lezo' Diox loo con che'n Crist co'se’ nguth
Crist.

3 Ne'gacte gu' xal men co' ncua'n xin' huan. Ne'
ne' gac gu' men co' nqueli'th no co' ndxan lezo' fiee
hues xtaa. Ne' ne' yath yen con' ye'rsin' ndxe' lath
gu'. Ndxe'leque’, fque tee ban gu' xalque' ndxaal
que tee ban men co' ngro xa' loo cén che'n xab
izlyo' co' ngoc che'npe' Diox. 4 Ne'tyoodi'ste gu'
di's zab. Ne' ne' tyoodi's gu' di's co' ndyoodi's men
naad. Ne'ne'tyoodi's gu' di's cap co' nac yalguyith
co'indxaalte. Ndxe'leque', guuz gu' loo Diox: Diox
quix U', Diox. 5 Gu' nanee licpe' nac con' ndxe'
tac nec thib mén co' ncua'n xin' huan, nec thib
meén Co' nac men Xin no meén cap, nec thib men co'
nqueli'th con che'n hues xtaamen, co' nee di's, men
co' lalque' nac xal mén co' ndyub xib no co' ncoo'
yéc no co' nsal' ya'loo mdo' no loo chol gunab, nec
thib meéna ne'gac che'nte con' co' ta' Diox loo men
co'te' fiibe' Crist no Diox. 6 Ne'ta'de gu' lugar quedii

cholmeén gu' condi's co' yende con ntac tac por con
che'n ryete con' ye'rsin' ndxeé' ndxecloo Diox fiée
Diox meén co' indyubdi'ste loo Diox. 7 Ne'queltaa
node gu' mena par li gu' xal ndli ména.

8 Thib cua'a ngdc gu' men co' nau'loo no co' nau'
yéc. Per nalle' nac gu' meén co' nduble' xnii yéc no
co' nduble' xnii lezo' loo Tad Crist. Fque tee ban
gu' xal meén co' mbya'xle' xnii yéc no co' mbya'xle'
xnii lezo', ndee gu'. 9 Tac con' co' ndli Xpii Natd'
che'n Diox loo na' ncab ndxac con' ndac, no con'
nali, no con' licpe' loo na'. 10 Fté'th gu'li gu' ryete
con' ndac co' ndxoo lezo' Tad Cristli gu'. 11 Ne' ne'
ye'th lezo' gu' li gu' chol con' co' yende cdn ntac
xal ndli meén co' alithe nzi que tee ban loo izlyo/,
men co' nau' loo no mén co' nau' yéc. Ndxe'leque’,
mads huen fta' gu' cuent loo meén cho con' nac con'
anxle' par non men cén che'n con'a. 12 Tac ryethe
con' co' xexte ndli ména, co'se' gon taamas men
con' ndli ména, ne'lyaa huente con' ndli meénalezo'
mena. Ale thyon mena. 13 Per co'se' mco'xle' mén
loo hues xtaa men cén che'n ryete con' ye'rsin' co'
ndli mena, ya ngro xo'fla loo xnaa por mda' ména
lugar mduble' xnii yéc ména no mduble' xnii lezo'
mena. Tac con che'n di's ndac ndli ndryo xo'f con
che'n con' ye'rsin' co' ndli men loo xnaa. 14 Por
cona, mbez meén pola:

Blo' gu' mcal'loo gu', gu' co' ndxat. Goo che gu'
lath men nguth. Crist li par tyub xnii yéc gu' no
par tyub xniilezo' gu'loo con che'n Diox, ey.

15 Anderhuen gu'. Leque gu' bla's loo gu', t4, xa
mod nzi tee ban gu'. Ne'que tee bante gu' xal men
naad no xal meén nguud. Ndxe'leque', f{que tee ban

gu' xal men co' ndxdc. 16 Ne'cuedte gu' no ne'ld'de
gu' par ne'tolode 1li gu' con' ndac co' ngue li gu'
tac tiemp ndxeé' nac tiemp ye'rsin'. 17 Por cona,
ne'gacte gu' arid men naxen. Ndxe'leque', goc gu'
men co' nda' cuent no mén co' non co' nac co' nee
lezo' Tad Crist. 18 Ne' ne' que tee tuuz gu' tac loo
con'a ndxeza' mén no ndlyux mén. Ndxe'leque’,
g0c gu' men co' ta' lugar ante fibe' Xpii Natd' loo
gu' xal nee lezo' Xpii Natu'. 19 Ftoodi's gu' loo thib
Xtaa gu' no loo tedib xtaa gu' xal ndlu' di's co' nac
xti's Diox co' nac libr che'n salmos no con himn
co' ndxol' ro gu' co' nac con che'n co' ndlu' Xpii
Natu' loo gu'. Gol' ro gu' con' roo no con' Xén no
con' guryath no con' guryénloo mén cén che'n Tad
Diox dib nzo yéc gu' no dib nzo lezo' gu'. 20 Por lee
che'n Tad Jesucrist na', tolo gab gu' Diox quix U,
Tad Diox, con che'nryete con'loo Tad Diox xud na'.

Di's ndxé' ngue lu' xa mod gap men mod loo mén
guliz mén, meén co'ndxela’s loo Crist.

21Goc gu' men co' ndyubdi's no mén co' ndxon ro
thib hues xtaa gu' no ro tedib hues xtaa gu' por con
chen Diox tac gu' ndxonque' ro Diox no ndxap gu'
mod loo Diox.

22 Meéngot, gu' co' ngue no xin' sa'l, bin gu' ro xin'
sa'lpe’' gu' xal ndxon gu' ro Tad Crist. 23Tac xin'sa'l
gu' nac gundan loo gu' xalque' nac Crist gundan
co' fiibe' oo meén co' ndxela's, mén co' nqueltaa
loo con che'n Diox. Crist nteld' men co' ndxela's
loo con che'n Diox por con che'n Crist loo con'
ryes. Ména nac xal ladpe' Crist. 24 Texal naquin
ndyubdi's mén no ndxon men di's che'n Crist, men
co' ndxela's 1oo con che'n Diox por con che'n Crist,
tataague' ne, ryete méngot co' nac xin' sa'l ndxaal

tyubdi'sloo xin'sa'l co'nac sa'lbi' che'n sa'lgota loo
ryete con' co' fiibe' sa'lbi' loo sa'lgot. Li sa'lgota xal
fibe' sa'lbi'i.

25 Lomisque', ngue niin loo gu', ne, gu' co' nac
meénbi' co' nac xin'sa'l sa'lgot: Fque'lezo' gu' gunee
gu'xin'sa'lgotgu'. No bligu' casxin'sa'l gu' xalque'
nque' lezo' Crist fiée Crist ryete meén co' ndxela's
loo Crist no co' thidte nqueltaaloo con che'n Crist.
Fte'lezo' gu'le’ Crist nque'que’ lezo' fiée Crist men
axta mda' Crist lugar mquée yalguth loo Crist por
con che'n men co' ndxela's loo Crist. 26 Co'se’' ngolo
mbin mén con che'n di's ndac no ngola's mén di's
co' nac di's ndaca, co' nee di's, ngola's mena loo
Crist, sya, ngoc bautizar men le'n nit. Tataa mod
mtembii Crist ména xal ntech meén trast zab par co'
xa' Cristmeén co' ndxela's co' nqueltaaloo con che'n
Diox loo con che'n xabizlyo' par gac ména che'npe'
Diox. 27 Con'a mbli Crist par leque yub Crist 1u'
men co' ndxela's 1oo Diox por con che'n Crist xal
thib con' co' nquée xniiloo Diox por cdn che'n Crist.
Lya's Crist le' men co' ndxela's, co' ngoo loo con
che'n Diox, ne'gapte nec thib con' co' nac con' Xin
no con' cap no nec thib con' co' lal nac xal con'
xin no con' cap. Ndxe'leque', lya's Crist gac men
co' ndxela's loo con che'n Diox por con che'n Crist,
men co', licque', ngro xa'loo con che'n xab izlyo' co’
ngoc che'npe' DioX, mén co' ngocque' mén nambii
no men naliloo Diox. 28 Tataague' ne, sa'lbi' ndxaal
quenap sa'lgotpe’ sa'lbi' xalque' ngue lezo' sa'lbi’
nee sa'lbi' leque ladpe' sa'lbi'. Co'se' nquenap
meén xin' sa'lgot, naca xal co'se' leque men ngue
lezo' fiee mén men. 29 Yende ché men nzo co'
alithe ndxecloo fiée lad no co' indydode con che'n

ladpe' mén, ¢;1é'? Ndxe'leque', leque meéena ndli par
nquenap mena leque mén. No nguaa leque men
men. Crist, ne, nquenap men co' ndxela's loo Diox
por cén che'n Crist. 30 Nac na' co' ndxela's oo Diox
por con che'n Crist loo con che'n Crist xal ladpe’
Crist, co' nee di's, co' nacpe' bél' ladpe’ Crist no sith
ladpe' Crist no ren ladpe' Crist. 31 Por cona, ndla'
thib mbyoo xud mbyoo no xna' mbyoo par tyub no
mbyoo thib mza'. Le' sya, ryop mbyo0o mza'a ngoc
thidte xtaa co' mdyoo d¢'. 32 Con' ndxe' nac thib

con’' roo no thib con' Xén co' nzo casloo co' tarte
ryo xo'f loo men. No con che'n con' ndxe' nac con

che'n Crist co' ngue toodizen loo gu'. Lomisque’
ne, naca con che'n men co' nqueltaa loo con che'n
Crist chol lugar. 33 Per thib thib gu' co' nac xin'
sa'lbi’, leque gu' quenap xin' sa'lgot gu' xalque'
ngue lezo' gu' fiee gu' gu'. Xin' sa'lgot, gop gu' mod
loo xin' sa'lbi'pe’ co' nac sa'l sa'lgota, ne.

6

1 Lomisque', niin loo gu', myen', gu' co' nac xin'
xud gu' no xin' xna' gu": Ftubdi's gu' loo xud gu'
no loo xna' gu' tac gu' nac myen' co' nzo loo con
che'n Crist. Nalino nambiinac con'ndxe'loo Diox.
2Bli gu' con' guryath no con' guryén loo xud gu' no
loo xna' gu'. Tac chele' gu'li con' ndxe' co' nac ner
yalnibe' co' mnibe' Moisés 100 mén co' mcabgon
Diox caba con' ndac loo mén, cona nee di's, 3 xyal'
ned xyal' yd' loo gu' par cua'n gu' co' hua gu' no
co'gu gu' no tyaclezo' gu'lath ban gu' huaxlin'loo
izlyo' ndxe'. 4Le' gu' co' nac gundan ted gundan
yin' loo Xin' gu' na, ne'ta'de gu' xyan lezo' xin' gu'
par yecloo xin' gu' no par tyoo xa'lezo' xin' gu' loo

mod co' ndxela's gu' loo Diox. Ndxe'leque’, no no
ftoodi'sno gu'xin' gu' nado' di'snonado' cuent par
té'th xin' gu' fiibe' Xin' gu' loo lezo' xin' gu' no loo
Xtuuz Xin' gu'. Blu' gu' xin' gu' par tyubdi's xin' gu'
loo con che'n Tad Crist, ne.

5Gu' co' nac moz, ne, ftubdi's gu' loo patron gu'
no bin gu' ro patrdén gu' co' fiibe' patron loo gu' loo
izlyo' ndxe'. Bli gu' cas patron gu'. No gop gu' mod
gunee gu' patron gu' dib nzo yéc gu' nodibnzolezo'
gu' xalque' ndyubdi's gu' loo Crist. 6 Ne'gacte gu'
xalmoz co'ndlizin' ante co'se' ndoo naa patronloo
moz par tataa mod giiin moz loo zin'. Ndxe'leque’,
g0c gu' xal moz co' nxo'f zin' con che'n Crist. Bli gu'
zin' dib nzo yéc gu' no dib nzo lezo' gu' xal mén co’
ndyé'thlezo'loo co'fiibe' Diox. 7Gu' co' nac moz, bli
gu' zin' dib nzo yéc gu' no dib nzo lezo' gu' xalque'
ndli men sirv1oo Tad Crist. Ne'lide gu' sirv1oo xtaa
gu' xal ndli chol mén sirv loo xtaa men. 8 Tac gu'
naneeque' le' ryete con' ndac co' ndli thib thib na’,
caaya' na' yalndxax con che'n con' ndac co' ndli na'
co' ta' Tad Crist, que nac na' moz, que nac na' men
co' yende chd fiibe' 1oo.

9 Lomisque', gu' co' nac patrén, ne, tataaque' bli
gu'conmoz gu'. Ne'tetlixu'de gu' moz gu'. Fte'lezo'
gu'le' gu' nonque'le' Tad Diox, co' nzo loo bé', nac
patron che'n ryete na', que nac na' patron, que nac
na' moz. Indlide Tad Diox tyu' thib mén mas leque
tedib men loo Tad Diox.

Pabnguelu'le’ xti's Diox co'nac di's natu'nac xal
nac cholyi'fco'ntau’solndad lad solndad loo xd'loo
men co' ndxela’s loo Crist.

10 Per nalle' con' ndxe' nac lult di's co' ngue niin
loo gu', mén co' nac xal huesen por cdn che'n Crist:
Leque gu' blo valorloo gu'no bli gu' par ye'th lezo'
gu' par tolo queltaa gu' loo Tad Crist no loo con
che'n Tad Crist por con che'n ryethe con' co' nzo
la's nii Tad Crist no la's ya' Tad Crist. 11 Fquenap
gu' gu' loo ryethe con' ye'rsin' che'n Mebizya co'
ngyoonomen. Xal co'se'ntau' solndad lad solndad
con thib bloo yi'f loo con' ryes, tataaque' ndlaa
Diox na' no ntau' Diox na' loo con' ryes no loo
con' ye'rsin' co' ndxac loo na'. 12 Tac ingyoode na'
con men loo izlyo' ndxe'. Ndxe'leque', na' ngyoo
con ryete xpii ye'rsin' co' nzi tee ban loo mbii.
Xpii ye'rsin'a ndxap con' roo con' xen la's nii xpii
ye'rsin‘a no la's ya' xpii ye'rsin'a. Nibe' xpiia loo
izlyo' ndxé', co' nee di's, loo mén co' nac jef roo
jef xén co' fiibe' oo men loo izlyo' ndxe'. 13 Por
cona, gure nee gu' no blo gu' valor loo gu' loo con
che'n ryethe con' co' nzo la's nii Diox no con' co'
nzo la's ya' Diox xal thib solndad co' ndxoc xab
co' nacsua' con yi'f par tau' solndad lad solndad
par lya' solndad loo con' ryes. Tataa bli gu' par
ne'tyooxa'delezo' gu' none'zyebte gu' co'se’ cobya'
Mebizya gu' par li Mebizya tyub yo'f lezo' gu' par
li gu' con' ye'rsin' le'n huiz co' gac huiz ye'rsin'.
Le' co'se' yilo ri'th con' ye'rsin'a loo gu' na, bli gu'
par tolo cue nee gu' loo c6n che'n Diox. 14 Tolo
bli gu' par cue née gu', ta, loo co' nac con che'n
Diox. No que tee banli gu' con' co' nac licpe'. Tataa
gap gu' fuerz no yoo valor loo gu' co'se' cobya'
Mebizya gu' hora xal ndli thib solndad co'se' nti'
solndad thib cinch le'n solndad par gap solndad

fuerz. Bli née gu' gu' loo c6n che'n Diox par nali
no nambii que tee ban gu' loo con chen Crist
par ne'lide Mebizya gan loo gu' xal co'se' ndxoc
thib solndad xab solndad co' nacsua' con yi'f par
ne'tehui'de ngolo ngola's solndad solndad co'se’
ndyee solndad loo x¢'. 15 Nalas gure gu' no bli nab
gu' gu' par ta' gu' cuent no co gu' yalban loo men
con che'n di's ndac co' li par yo nagal lezo' meéen
que tee ban mén loo Diox. Tataa bli gu', co' nee
di's, nac xal ndli solndad co'se' quej nque' solndad
zapat nii solndad par yatbée solndad ya solndad
loox¢'. 16 Mds de cona, gola's gu' no gop gu'yalxla's
loo Diox xal ngue niin loo gu' par ne'lide Mebizya
gan loo gu'. Tataa bli gu', co' nee di's, nac xal ndli

thib solndad co'se' ntau' solndad lad solndad con
thib le' yi'f co'1ée scud lath co'se' ndoo mén co' nac

ngolo ngola's che'n solndad loo solndad con flech,
co' ndub quii beel punt, par lya' solndad loo con'
ryesa. Tataa bli gu' par ne'yizi'fte no ne'yiga'ste
con' ye'rsin' loo gu' co' nac con' ndlya's Mebizya
gac loo gu'. 17 Bli gu' xtluz loo ryethe con' con
che'n xa mod mblya' gu'loo con' ryes par quenap
gu' xtuuz gu' xal nquenap solndad yéc solndad con
sombrel co' nacsua' con yi'f. Blu' gu' con che'n xti's
Diox loo xtaa gu' xal ndlyath no Xpii Natu' che'n
Diox gu'. Tataa mod li gu' gan loo Mebizya xal ndli
solndad us thib cuchi par li solndad gan loo mén
co' nac ngolo ngola's che'n solndad. 18 Ftoloque'
gurez gu' Diox no bnab gu' ryethe con' naquin gu'
loo Diox por con che'n Xpii Nata'. Ftolo bnab gu'

con' loo Diox xal mén co' nalas nziri' co’' nac mén
co' inzode mcal' loo. Ftoloque' gurez gu' Diox por

con che'n ryete men co' ngro xa'loo con che'n xab

izlyo' co' ngoc che'npe' Diox. 19 Gurez gu' Diox por
daa, ne, par tolo ta' Diox lugar loon par tyoodizen
con dibaxla's no lin par yath yén con che'n di's
ndac co' ngo casloo loo meén axta pola. 20 Diox mtel'
daa par ndalen xal mnibe' Diox loon par tethen

con chen di's ndac che'n Diox loo meén. Nalle'
por mdethen con che'n di's ndaca, mque' men daa

lezi'f. Gurez gu' Diox par daa par yoo valor loon
xal ndxaala par gon yalban loo meéen con dibaxla's
con che'n di's ndaca.

Pab ngue nii Diox loo meén co' ndxela's loo Crist

no loo con che'n Crist. ] _
21 Tiquic co' ndxac hues na' por cén che'n Crist,

co'nacmbi' co'anze'f nque'lezo' fiee na’, Tiquic ta'
cuent loo gu' par fiee gu' no ta' gu' cuent con che'n
zin' co' mxo'f zin' Diox loon no xal ndxac ryete con'
ndxe'loon. Anze'f altant ndoo Tiquic loo mén lath
nxo'f zin' Tiquic zin' loo men con che'n Tad Crist.
22 Por co6n che'n con' ndxe' mtel'en Tiquic loo gu'
par ta' Tiquic cuent loo gu' X4 nzo nu' par nedre'
no par tegan Tiquic lezo' gu'.

23 Mbezen Diox no Tad Jesucrist le' Diox li par
cue gu' rye nda gu' no rye ndye'th gu'. Gop gu'
yalxla's loo Diox xud na'. Fque' lezo' gu' gunee
gu' Xtaa gu' co' nac xal huespe' gu' lath xtaa gu'.
24 Mbezen Diox le' Diox li anggac con' ndac loo
ryete men co' nque' lezo' Tad Jesucrist na' con dib
nzo yéc mén no con dib nzo lezo' meén thidtene.
Taandxe' gaca.

